
ᐊᓪᓚᕝᕕᖕᒥᐅᑦ ᑭᒡᒐᖅᑐᐃᔨᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᖁᔭᓕᔪᒪᕗᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖓᓂ 

ᑭᒃᑯᑐᐃᓐᓇᕐᓄᓪᓗ ᑮᓇᐅᔭᒃᑯᕕᖕᓄᑦ (ᑲᑎᒪᔨᕋᓛᑦ) ᑐᓴᐅᒪᑎᑦᑎᓚᐅᕐᓂᖏᓐᓄᑦ ᐱᓕᕆᐊᖏᓐᓂᑦ. ᐊᓕᓇᐃᓇᒍᓱᒃᐳᒍ 

ᑲᑎᒪᔨᕋᓛᑦ ᐅᓂᒃᑳᓕᐊᑦᑎᓐᓂ ᑭᐅᔪᓐᓇᖅᓯᓚᐅᕐᒪᑕ 2020-2021, 2021-2022 ᐊᒻᒪ 2022-2023 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᓂᑦ ᓄᓇᕗᒻᒥ ᑭᒡᒐᖅᑐᐃᔨᓄᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ.  

ᑲᑎᒪᔨᕋᓛᑦ ᑭᐅᔾᔪᑎᖏᑦ ᐃᓚᓕᐅᔾᔭᐅᓚᐅᖅᐳᑦ 2023-2024−ᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓄᑦ. 

 

1. ᑖᓐᓇ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᖃᐅᔨᒪᑎᑦᑎᕙᒡᓗᓂ ᖃᓄᑐᐃᓐᓇᖅ ᖃᐅᔨᓴᕈᑎᕕᓂᕐᓂᑦ 

ᓴᖅᑭᑕᐅᓯᒪᔪᑦ ᐊᓪᓚᕝᕕᖕᒧᑦ ᐊᕐᕌᒍᑕᒫᒧᑦ ᐅᓂᒃᑳᖏᓐᓂᑦ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐊᕐᕌᒍᒥᑦ ᑎᑎᖅᑲᑦ 

ᐅᓂᒃᑲᐅᓯᐅᑎᓪᓗᒋᑦ ᑖᒃᑯᐊᓗ ᐃᑲᔪᖅᑐᐃᔪᓕᒫᑦ ᑐᓴᐅᒪᔭᒃᓴᑦ ᓱᓕᒐᓗᐊᕆᐊᒃᓴᖏᓐᓂᑦ ᒫᓐᓇᓕᓴᕐᓄᓪᓗ 

ᒪᓕᒃᑲᓗᐊᕆᐊᒃᓴᖏᓐᓂᒃ. 

ᑭᐅᔭᐅᔪᖅ:  

ᐊᓪᓚᕝᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ.  

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023-2024−ᒧᑦ, ᖃᓄᐃᓕᖓᓂᖓ ᒪᒃᑯᒃᑐᑦ 

ᓄᓇᕗᒻᒥᐅᑦ ᐃᓚᖓᑦ ᐅᓂᒃᑳᓕᐅᓲᖅ ᑐᑭᓯᒋᐊᕈᑎᓂᒃ ᐅᑭᐅᓄᑦ ᑕᓪᓕᒪᓄᑦ. ᓯᕗᓂᒃᓴᑦᑎᓐᓂ, ᓈᓴᐅᑎᑐᐃᓐᓇᐃᑦ 

ᐊᑐᐃᓐᓇᐅᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ ᐅᓂᒃᑳᕆᔭᕗᑦ ᐱᖃᓯᐅᔾᔭᐅᓂᐊᖅᑐᑦ. ᓈᓴᖅᑕᐅᓯᒪᔪᑦ ᐊᑐᐃᓐᓇᐅᙱᑉᐸᑕ 

ᑮᓇᐅᔭᓕᕆᓐᓇᖅ ᐊᕐᕌᒍᒧᑦ ᓇᓗᓇᐃᖅᑕᐅᓯᒪᓂᐊᖅᐳᖅ ᐅᓂᒃᑳᒥ (-) ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ 

ᐊᑐᐃᓐᓇᐅᙱᓐᓂᖏᓐᓂᒃ. ᑎᑎᖅᑲᑐᖃᐃᑦ ᐱᔭᐅᔭᕆᐊᖃᖅᐸᑕ ᐃᓚᖃᓯᐅᔾᔭᐅᓗᑎᒃ ᐱᑕᖃᙱᓐᓂᐅᔪᑦ ᑎᑎᖅᑲᑦ, 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓇᓗᓇᐃᖅᓯᑦᑎᐊᕐᓂᐊᖅᑐᑦ ᑎᑎᖅᑲᐃᑦ ᒫᓐᓇ ᑎᑎᖅᑲᓄᑦ 

ᒪᓕᙱᓐᓂᖏᓐᓂᒃ. 

ᐱᒻᒪᕆᐅᓂᖏᓐᓄᑦ ᐅᓪᓗᒥᒨᖓᔪᑦ, ᑕᒻᒪᖅᓯᒪᙱᑦᑐᑦ ᑎᑎᖅᑲᑦ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕆᓂᐊᕐᓗᑎᒃ 

ᐱᔨᑦᑎᕋᐅᑎᓂᑦ ᐱᔭᐅᔭᕆᐊᓕᖕᓂᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᕗᖅ 

ᒐᕙᒪᓕᕆᔨᒃᑯᓐᓂᑦ ᓯᕗᓪᓕᐅᔾᔨᖁᓪᓗᒋᑦ ᐱᓕᕆᖁᓪᓗᒋᑦ ᐊᒃᓱᕉᑕᐅᕙᒃᑐᓂᒃ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂᑦ.   

 

2. ᐃᓕᓐᓂᐊᕐᓂᓕᕆᓂᕐᒧᑦ, ᐃᓄᓕᕆᔨᒃᑯᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ 

ᐱᓕᕆᖃᑎᖃᐃᓐᓇᕐᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ ᓇᓗᓇᐃᕈᒪᓪᓗᑎᒃ ᑐᒃᓯᕋᖅᑕᐅᔪᑦ 

ᑐᑭᓯᒋᐊᕈᑎᒃᓴᓄᑦ ᐊᒻᒪ ᖃᕋᓴᐅᔭᒃᑯᑦ ᐅᓂᒃᑳᓕᐊᓄᑦ ᒪᓕᑦᑎᐊᕐᓂᖅᓴᐅᖁᓪᓗᒋᑦ ᖃᓄᖅ ᑎᑎᕋᖅᓯᒪᔪᑦ 

ᑲᑎᑕᐅᖃᑦᑕᕐᒪᖔᑕ ᐱᓕᕆᕝᕕᖕᒥ ᐊᒻᒪ ᐃᓚᓕᐅᔾᔨᓗᑎᒃ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ 

ᐊᒃᑐᐊᓂᖃᑐᐃᓐᓇᕆᐊᓕᖕᓂᒃ ᐱᓕᕆᐊᖏᓐᓄᑦ ᑎᑎᕋᕐᕕᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ.  

ᑭᐅᔭᐅᔪᖅ:  

ᐊᓪᓚᕝᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐊᓪᓚᕝᕕᖕᒥᐅᑦ ᐱᓕᕆᕝᕕᖕᓄᑦ ᖃᐅᔨᒋᐊᕌᖓᑕ ᑲᑎᖅᓱᐃᔪᒪᓕᕌᖓᑕ 

ᑭᒡᓕᓯᓂᐊᖅᑕᐅᓯᒪᔪᑦ ᑐᑭᓯᒋᐊᒐᒃᓴᓂᒃ "ᒪᒃᑯᒃᑐᑦ ᓄᓇᕗᒻᒥᐅᑦ" ᐃᓚᖓᓄᑦ, ᐱᓕᕆᕝᕖᑦ ᑐᓴᖅᑎᑦᑎᖁᔭᐅᓲᖑᕗᑦ 

ᑭᒡᒐᖅᑐᐃᔨᒃᑯᑦ ᐊᓚᕝᕕᐊᓄᑦ ᐅᑯᓂᖓ: 

• ᖃᓄᑐᐃᓐᓇᖅ ᑐᓴᖅᑕᐅᑎᑦᑎᔾᔪᑎᑦ ᑐᒃᓯᕋᖅᑕᑦ ᑲᑎᖅᓱᖅᑕᐅᙱᑉᐸᑕ, ᐱᔭᕇᖅᓯᒪᙱᑉᐸᑕ, 

ᐅᖃᐅᓯᐅᔪᓐᓇᙱᑉᐸᑕᓘᓐᓃᑦ, ᓇᓗᓇᐃᕐᓗᑎᑦ ᖃᓄᐃᒻᒪᑦ ᐸᕐᓇᐃᓯᒪᔪᖃᕐᒪᖔᓪᓗ ᑲᑎᖅᓱᐃᓂᕐᒥᒃ 

ᑎᑎᕋᖅᓯᒪᔪᑦ ᑲᑎᖅᓱᖅᑕᖁᓂᑯᓂᒃ ᑲᑎᖅᓱᖅᑕᐅᔪᖃᕐᓂᖅᐸᑦ ᓯᕗᓂᒃᓴᑦᑎᓐᓂ. 

• ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑭᒡᒐᖅᑐᐃᙱᑉᐸᑕ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᑦ ᐅᓂᒃᑳᓕᐊᒧᑦ (ᓲᕐᓗ, 

ᐅᓪᓗᖅᓯᐅᑎᐅᑉ ᐊᕐᕌᒍᖓ) ᓇᓗᓇᐃᕆᐊᖃᖅᑐᑦ. 

• ᖃᓄᑐᐃᓐᓇᖅ ᓇᓗᓇᐃᔭᐅᑎ ᑐᓂᔭᐅᔪᖅ ᐃᓚᐅᑎᑦᑎᒃᐸᑦ ᓈᓴᐅᓯᕆᓂᕐᒥᒃ (ᓲᕐᓗ ᑕᐃᒪᐃᒐᔪᖕᓂᖓᓂ) 

ᓇᓗᓇᐃᔭᕐᓗᑎᑦ ᖃᓄᖅ ᓈᓴᐅᓯᕆᓂᖅ ᐱᔭᕇᖅᑕᐅᓚᐅᕐᒪᖔᑦ ᑲᑎᖅᓱᖅᓯᒪᔪᓪᓗ ᐃᓚᐅᑎᑦᑎᔪᑦ. 

• ᐋᖅᑭᒃᓯᒪᓂᖓ ᖃᓄᑐᐃᓐᓇᖅ ᐅᓂᒃᑲᐅᓯᐅᔪᑦ ᑐᑭᓯᒋᐊᒐᒃᓴᑦ ᐊᓯᔾᔨᖅᐸᑕ ᐊᕐᕌᒍᒥ ᐊᕐᕌᒍᒧᑦ ᑭᖑᓪᓕᕐᒧᑦ (ᓲᕐᓗ, 

ᓈᓴᐅᑎᒥᒃ ᐳᓴᓐᑎᒧᑦ) ᓇᓗᓇᐃᕐᓗᒋᑦ ᖃᓄᐃᒻᒪᑦ. 

• ᖃᓄᑐᐃᓐᓇᖅ ᑐᑭᓯᒋᐊᒐᒃᓴᑦ ᐅᖃᐅᓯᐅᔪᑦ ᓱᕐᕋᙲᓐᓇᖅᐸᑕ ᐊᕐᕌᒍᒥ ᑭᖑᓪᓕᕐᒧᑦ, ᓇᓗᓇᐃᕐᓗᒋᑦ ᖃᓄᐃᒻᒪᑦ 

(ᓲᕐᓗ, ᑎᑎᕋᖅᓯᒪᔪᑦ ᐊᓯᔾᔨᖅᓯᒪᙱᒻᒪᖔᑕ ᐅᕝᕙᓘᓐᓃᑦ ᓅᑕᐅᓯᒪᖕᒪᖔᑕ ᐊᕐᕌᓂᓂ ᓄᑖᓂᒃ ᑎᑎᕋᖅᓯᒪᔪᓂᒃ 

ᑲᑎᖅᓱᐃᔪᖃᓚᐅᙱᓐᓂᖓᓄᑦ). 

• ᑐᓴᖅᑕᐅᔪᒃᓴᓕᒫᓄᑦ ᐱᔭᐅᔪᒪᔪᓄᑦ ᑖᔅᓱᒪ ᑎᑎᕋᖅᓯᒪᔫᑉ ᐃᓗᐊᓂ, ᐊᐱᕆᕗᒍᑦᑕᐅᖅ ᐃᓕᖕᓂᒃ 

ᓇᓗᓇᐃᖅᓯᖁᓪᓗᑕ: 

o ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᖕᓄᑦ ᐊᑐᐃᓐᓇᐅᒃᐸᑕ ᐅᕝᕙᓘᓐᓃᑦ ᐊᑐᐃᓐᓇᐅᙱᑉᐸᑕ 

o ᑭᒃᑯᑐᐃᓐᓇᓄᑦ ᐊᑐᐃᓐᓇᐅᒃᐸᑦ, ᓇᓗᓇᐃᕐᓗᒍ ᓇᓂ ᐊᒻᒪ ᐊᑐᐃᓐᓇᕈᖅᑎᓪᓗᒍ ᐃᑭᐊᖅᑭᕕᖕᒧᑦ 

ᑲᓱᕐᕕᒃ  

o ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᙱᑉᐸᑦ, ᓇᓗᓇᐃᕐᓗᑎᑦ ᖃᓄᐃᒻᒪᑦ 

 

ᓯᕗᓂᒃᓴᑦᑎᓐᓂ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᒡᓚᕝᕕᐊᓂ ᐊᐱᕆᓂᐊᖅᐳᑦ ᑕᒪᒃᑯᐊ ᐱᓕᕆᕝᕕᒋᔭᐅᔪᑦ 

ᐃᓚᓯᖁᓗᒋᑦ ᑎᑎᕋᖅᓯᒪᒃᑲᓐᓂᖅᑐᓂᒃ ᐊᒃᑐᐊᓂᖃᑐᐃᓐᓇᕆᐊᓕᖕᓂᒃ ᐱᓕᕆᐊᖑᔪᓄᑦ ᑎᑎᕋᕐᕕᒋᔭᖓᑕ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᖃᓄᐃᓕᐅᖁᔭᐅᓯᒪᔪᓄᓪᓗ ᐱᐅᓂᖅᓴᓂᒃ ᑎᑎᕋᖅᓯᒪᔪᓂᒃ ᑲᑎᖅᓱᐃᔪᖃᖃᑦᑕᖁᓪᓗᒍ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐊᒡᓚᕝᕕᐊᓂ.  
 

3. ᑖᓐᓇ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᖃᐅᔨᓴᑦᑎᐊᕐᓗᓂ ᐊᔾᔨᒌᙱᑦᑑᑎᓂᑦ ᑎᑎᖅᑲᓂᑦ ᓴᖅᑭᑕᐅᓯᒪᔪᓂᑦ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᑦ ᐱᓕᕆᐊᖑᖁᓪᓗᒋᑦ ᖃᐅᔨᓂᐊᕐᓗᑎᒃ ᖃᓄᐃᓕᕙᓪᓕᐊᓂᖏᓐᓂᑦ 

ᑐᓴᐅᒪᑎᑦᑎᓗᑎᒡᓗ ᐱᔨᑦᑎᕋᖅᑎᐅᔪᓂᑦ ᐱᕈᖅᐸᓪᓕᐊᔪᓂᑦ ᐃᓱᒫᓘᑕᐅᔪᓂᑦ ᐅᕝᕙᓘᓐᓃᑦ ᑭᓱᓪᓚᕆᖕᓂᑦ 

ᐱᔨᑦᑎᕋᐅᑎᓂᑦ ᐱᐅᓯᒋᐊᕆᐊᖃᖅᑐᓂᑦ.  

ᑭᐅᔭᐅᔪᖅ:  

ᐊᓪᓚᕝᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ.  

ᐅᖃᐅᓯᐅᓚᐅᕐᒪᑦ ᑲᑎᒪᔨᕋᓛᓄᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 

ᐱᒋᐊᖅᑎᑦᑎᓯᒪᓕᕇᖅᐳᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᐅᓂᒃᑳᓕᐅᑦᑎᐊᖃᑦᑕᖁᓪᓗᒋᑦ 

ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒡᓗ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᑎᖅᓱᐃᖃᑦᑕᖅᓯᒪᓕᖅᑐᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ 

ᐱᓕᕆᕝᕕᐅᔪᓂᑦ ᐅᑭᐅᓄᑦ ᑕᓪᓕᒪᓄᑦ. 2023-2024−ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᒥ, ᖃᐅᔨᓴᓚᐅᖅᐳᒍᑦ ᐊᔾᔨᒌᙱᑦᑐᓂᒃ 

ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᔪᒪᓪᓗᑕ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᐃᓱᒫᓘᑕᐅᔪᓂᒡᓗ. 

ᐱᐊᓂᒃᓯᒪᙱᑦᑐᑦ, ᑕᒻᒪᖅᓯᒪᔪᑦ, ᐊᒻᒪ ᓄᑕᐅᔪᓐᓃᖅᑐᑦ ᑭᒡᓕᓯᓂᐊᖅᑕᐅᓯᒪᔪᑦ ᐊᒃᓱᕈᕐᓇᖅᓯᓲᖑᕗᑦ ᓇᓗᓇᐃᕋᓱᒡᓗᒋᑦ 

ᖃᓄᐃᓕᕙᓪᓕᐊᓂᕆᔭᐅᔪᑦ ᐊᒻᒪ ᐃᓱᒫᓘᑕᐅᔪᑦ. ᑐᑭᓯᒋᐊᒐᒃᓴᓕᒫᑲᓴᐃᑦ ᐊᑐᐃᓐᓇᕈᖅᑎᑕᐅᔪᑦ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᓐᓄᑦ ᐱᑐᖃᐅᓗᐊᓕᕐᒪᑕ ᐅᑭᐅᑦ ᑎᓴᒪᑦ ᐅᖓᑖᓄᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 

ᐊᓯᖏᓐᓂᒃ ᖃᐅᔨᒋᐊᓚᐅᖅᐳᑦ 2023-2024−ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᒥ ᐊᑐᐃᓐᓇᕈᖅᑎᑕᐅᖁᓪᓗᒋᑦ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᐃᓚᒋᔭᐅᓪᓗᓂ ᓄᓇᕗᒥᐅᑦ ᒪᒃᑯᒃᑐᓄᑦ ᓄᓇᕗᒥᐅᓄᑦ. 

 

4. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐱᕚᓪᓕᖅᑎᑦᑎᓲᖑᕗᑦ ᑐᓴᐅᒪᔪᓕᕆᔾᔪᑎᖏᓐᓂᒃ 

ᑲᑐᔾᔨᖃᑎᒌᒍᓯᖏᓐᓄᓪᓗ ᐱᓕᕆᔾᔪᓯᖏᓐᓄᑦ ᐃᓚᐅᓂᖅᓴᐅᖃᑦᑕᖁᓪᓗᒋᑦ ᒪᑯᒃᑯᒃᑐᑦ ᓇᑭᙶᕈᓘᔭᖅᑐᑦ 

ᓄᓇᕗᒻᒥ.  

ᑭᐅᔭᐅᔪᖅ:  

ᐊᓪᓚᕝᕕᐊᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᖏᖅᐳᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ. 

2023-2024−ᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑎᓴᒪᓂᒃ ᓄᓇᓕᖕᓂ ᐳᓛᕆᐊᓚᐅᖅᐳᑦ: ᑭᒻᒥᕈᑦ, 

ᑰᒑᕐᔪᒃ, ᑕᓗᕐᔪᐊᖅ ᐊᒻᒪ ᑭᙵᐃᑦ. ᑭᙵᐃᑦ ᑭᑭᑕᐅᔪᑑᓪᓗᓂ. ᓂᐲᑦ ᑐᓴᖅᑕᐅᑎᓪᓗᒍ: ᓇᖕᒥᓂᖅ-ᑭᒡᒐᖅᑐᕈᓐᓇᕐᓂᕐᒧᑦ 

ᐱᓕᕆᖃᑎᒌᖕᓂᖅ ᐃᓕᓐᓂᐊᖅᑕᐅᓚᐅᖅᐳᖅ. ᐱᓇᓱᐊᖅᑕᑦ ᑲᑎᒪᓂᕐᒧᑦ ᐃᓕᓐᓂᐊᕐᑎᑦᑎᓇᓱᐊᖅᖢᑎᒃ ᒪᒃᑯᒃᑐᓂᑦ 

ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᓕᖏᓐᓂᒡᓗ ᖁᓱᔪᓐᓃᖅᐸᓪᓕᐊᑎᓪᓗᒋᓪᓗ ᐃᒻᒥᒥᒃ−ᑭᒡᒐᖅᑐᐃᔪᓐᓇᕐᓂᖏᑦ. 

2024-2025−ᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑎᓴᒪᓂᒃ ᓄᓇᓕᖕᓂ ᐳᓛᕆᐊᓚᐅᖅᐳᑦ: ᐃᒃᐱᐊᕐᔪᒃ 

ᐊᒻᒪᓗ ᐃᒡᓗᓕᒃ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᑐᕌᕆᔭᖃᖅᐳᑦ ᓄᒃᑕᖃᑦᑕᕈᒪᓪᓗᑎᒃ ᑕᒪᐃᓐᓄᑦ 

ᓄᓇᕗᒻᒥ ᓄᓇᓕᖕᓄᑦ ᐊᑕᐅᓯᐊᕐᓗᑎᒃ ᐅᑭᐅᒃ ᒪᕐᕉᒃ ᐊᓂᒍᕌᖓᑕ, ᑕᒪᓐᓇ ᑕᐃᒪᐃᔾᔪᑎᖃᖅᐸᒃᐳᖅ ᓈᒻᒪᒃᑐᓂᒃ 

ᐃᖅᑲᓇᐃᔭᖅᑎᖃᖅᐸᒃᖢᑎᒃ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᖃᐅᔨᓴᖅᑐᖅ ᓴᖅᑮᓂᕐᒧᑦ ᒪᒃᑯᑦᑐᓄᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᒃ. 

ᐊᑐᕐᓂᐊᖅᑕᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓱᒪᓕᕆᔨᒃᑯᑦ ᒪᒃᑯᒃᑐᓄᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᑦ 

ᐃᔾᔪᐊᒐᒃᓴᑦᑎᐊᕙᐅᓗᑎᒃ.  

ᐊᓪᓚᕝᕕᖕᒥᐅᑦ ᐊᓕᐊᓇᐃᒍᓱᒃᐳᖅ ᑐᓴᖅᑎᑕᐅᖃᑦᑕᕐᓂᖓᓂᑦ ᑲᑎᒪᔨᕋᓛᓂᒃ ᐃᑲᔪᖅᑐᐃᓪᓗᑎᒃ ᐱᓕᕆᖃᑎᒌᖕᓂᕐᒥᑦ, 

ᐱᓕᕆᖃᑎᒌᖕᓂᖅ ᐱᔾᔪᑎᖃᕐᓗᑎᒃ ᐊᒪᓗ ᐱᔨᑦᓯᕋᕐᓂᕐᒥᑦ, ᐱᔨᑦᓯᕋᕐᓂᖅ ᐱᖃᖅᑎᑦᑎᓂᕐᓗ ᐃᓚᒌᓂᒃ ᓄᓇᓕᖕᓂᓪᓗ, 

ᐊᒻᒪᓗ ᑕᒪᐃᓐᓂ ᓄᑕᖅᑲᓄᑦ ᐱᔪᓐᓇᐅᑎᒋᔭᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᓄᓇᕐᔪᐊᒥᑦ ᑲᑐᔾᔨᖃᑎᒌᑦ 

ᑲᑎᒪᕕᒡᔪᐊᕐᓂᖓᓂᑦ ᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᓄᑦ.  

ᐃᖅᑲᖃᑦᑕᐃᓐᓇᕐᓂᐊᖅᑕᕗᑦ ᐊᑐᖅᐸᒡᓗᒋᓪᓗ ᐅᖃᐅᓯᐅᓯᒪᔪᑦ ᑲᑎᒪᔨᕋᓛᓂᒃ ᑭᒡᒐᖅᑐᐃᓂᕐᒧᑦ ᐱᔨᑦᑎᕋᐅᑎᕗᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ ᑎᑭᐅᒪᓇᓱᐊᕐᓗᒍ ᐱᔭᐅᔭᕆᐊᓕᖕᓄᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᐃᓚᖏᓐᓄᓪᓗ. 

 

ᐅᕙᙶᖅᑐᖅ, 

ᔭᐃᓐ ᐸᐃᑦᔅ 

ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ 

 

 


